
 
 
 
 

MØTEINNKALLING 
 
 
Utval: Komite for næring, kultur og idrett 
Møtestad: Formannskapssalen Herøy rådhus 
Dato: 14.02.2019 
Tid: 15:00 

 
 
Melding om forfall til tlf. 70081300. 
 
Forfall til møte i kommunale organ skal vere gyldig i hht. Lov om kommuner og 
fylkeskommuner § 40, nr. 1. 
 
Varamedlemer som får tilsendt sakliste, skal ikkje møte utan nærare innkalling.    
 
 _____________________________________________________________________ 
 
 
 
 
 
 
 
 
Fosnavåg, 08.02.19 
 
 
Stig Arne Helsem Sævik 
Leiar



 
 
 
 
 
SAKLISTE: 
 
Saksnr Innhold 
PS 9/19 Godkjenning av innkalling og sakliste 
PS 10/19 Protokoll frå førre møte 
PS 11/19 Moltustranda Idrettslag - Søknad om 

kommunal lånegaranti, stor kr. 2 500 000 
for bygging av Frifotanlegg på Munkvoll 
stadion 

PS 12/19 Tertialrapport. 3. tertial 2018. 
 



PS 9/19 Godkjenning av innkalling og sakliste

PS 10/19 Protokoll frå førre møte



 

 
Kulturavdelinga 
 

SAKSFRAMLEGG 
 
 
Sakshandsamar: ENG Arkivsaknr: 2019/157 
    Arkiv: 256 
                              
 
Utvalsaksnr Utval Møtedato 
 Formannskapet 12.02.2019 
11/19 Komite for næring, kultur og idrett 14.02.2019 
 Kommunestyret 21.02.2019 
 
 
 
MOLTUSTRANDA IDRETTSLAG - SØKNAD OM KOMMUNAL LÅNEGARANTI, 
STOR KR. 2 500 000 FOR BYGGING AV FRIFOTANLEGG PÅ MUNKVOLL 
STADION     
 
 
Tilråding: 
 

1. Herøy komunestyre yter simpel kausjon for eit lån på totalt 2,5 mill kr som 
Moltustranda idrettslag tek opp i Sparebanken Møre. Lånet skal nyttast til 
investering i forbindelse med bygging av Frifotanlegg på Munkvoll stadion. 
 

2. Garantien gjeld for lånets hovudstol maksimalt 2,5 mill kr. 
 

3. Garantiansvaret skal reduserast i takt med nedbetalinga på lånet og 
opphøyrer etter 20 år. 
 

4. For at simpel kausjon/garantistillinga skal verte gjort gjeldande må den 
godkjennast av staten v/Fylkesmannen i Møre og Romsdal. 

Særutskrift: 
Moltustranda Idrettslag 
Sparebanken Møre 
Økonomiavdelinga, her  
Søre Sunnmøre Kommunerevisjon, her  
Vest kontrollutvalsdistrikt,  
Fylkesmannen i Møre og Romsdal, Fylkeshuset, 6404 Molde  
 
 
Vedlegg: 
1 Protokoll_2_2018 
2 Regnskap 2017 Moltustranda IL 
3 Revidert kostnadsoversikt og finansieringsplan Frifot 25.01.2019 
Finansieringsbevis (ettersendes) 
 
Samandrag av saka: 
Moltustranda idrettslag (MIL) planlegg etablering av eit Frifotanlegg på Munkvoll 
stadion for å legge betre til rette for fysisk aktivitet for alle innbyggjarar, med særleg 
fokus på born og unge. Ein føresetnad for denne etableringa er at Herøy kommune 
garanterer for eit låneopptak på inntil 2,5 mill. 
 
Saksopplysningar: 
I K-sak 137-18 vedtok Herøy kommunestyret gjorde i K-sak 137-18 å forskotere inntil 
kr. 3 mill. i spelemidlar til MIL sitt Frifotanlegg. Fylket si handsaminga av 
spelemiddelsøknadane er venta å skje i 12.juni. 
 
Kulturdepartementet gav den 9.januar idrettsfunksjonell førehandsgodkjenning av 
MIL sine planar for frifotanlegg på Munkvoll stadion. 
 
No søkjer MIL i tillegg om kommunal lånegaranti på kr. 2,5 mill kr, grunna at laget 
sjølv ikkje kan stille nødvendig garanti. 
Førespurnaden er forankra i ekstraordinært årsmøtevedtak, sak 7.1 Oppgradering 
av grusbane til FriFot med fylgjande vedtak: «Årsmøtet godkjente at styret i 
Moltustranda Idrettslag har fullmakt til å gjennomføre FriFot-prosjektet med ei øvre 
låneramme på 2,5 mill.» 
 
Laget har eit ikkje-økonomisk føremål og legg til rette for ulike aktivitetar for alle 
innbyggjarane, med særleg fokus på barn og unge. 
 
Årsrekneskapen for 2017 viser sunn drift med eit driftsoverskot på kr. 21 234, samt 
ei oversikt over gjeld som fylgjer: 

- Kr. 223 258, avskriving bygningar. Vert nedskrive med 4% pa. 
- Kr. 5 100, kortsiktig gjeld 

 
Anlegget består av: 

 Kunstgrasbane 40 x 60 
 4 løpebaner rundt 
 6 rette løpebaner lagt til rette for hekkløp 
 Bane for kulekast 
 Bane for lengdehopp 

Totalkostnadane er stipulert til kr. 8.858.274 med fylgjande finansieringsplan pr. no: 
 
Finansiering Kr. 
RDA 650 000 
Sparebanken Møre 200 000 
Spelemidlar 2 300 000 
Eigenkapital 130 000 
Andelssl, gåver og sponsorar 700 000 
Lån 2 466 168 
MVA-komp 1 610 790 
Dugnad 801 316 
Totalt 8 858 274 
 
Kommunal lånegaranti: 
Kommunelova § 51 om ”garantier og pantsetting for andres økonomiske 
forpliktelser” seier i pkt. 2: 
 

- ”Det kan ikke stilles kausjon eller annen økonomisk garanti knyttet til 
næringsvirksomhet som drives av andre enn kommunen eller 
fylkeskommunen selv”.  

-  
I samband med denne paragrafen er det utarbeidd ei eiga forskrift med tittelen 
«Forskrift om kommunale og fylkeskommunale garantier”. Denne forskrifta gjeld frå 
03.01.2001. I § 2 i forskrifta står det:  
 

- «Når en kommune eller fylkeskommune stiller garanti for tredjepersons 
økonomiske forpliktelse, kan kommunen/fylkeskommunen forplikte seg ved 
simpel kausjon eller selvskyldnerkausjon».  
 

Vedtaket om å stille garanti og garantiavtale/-erklæring skal alltid opplyse om 
garantiens levetid/varigheit. Dersom den er knytt til ei investering kan garantitida 
ikkje overstige levetida på investeringsobjektet. I denne saka er avdragstida tilpassa 
krava i regelverket for tildeling av spelemidlar. 
  
Garantien treng statleg godkjenning (i prinsippet Fylkesmannen) dersom den 
overstig kr. 500.000,-.  
Dersom kommunen vel å gi garanti som omsøkt, må staten godkjenne vedtaket før 
det vert sett i verk.  
 
Potensiell risiko ved å gi kommunal lånegaranti  
Herøy kommune har per i dag garantert for 8 aktørar. Opphavleg garantiansvar er 
142,2 mill kr + 10%. Per 31.12.2018 utgjer garantiansvaret om lag 112,4 mill kr + 
10%. Lånegarantien for barnehagar utgjer per dato om lag 6,45 mill kr, vassverk om 
lag 67,07 kr og aksjeselskap der kommunen er hovudaksjonær om lag 43,9 mill kr. 
  
Rådmannen ser at det vil medføre ein økonomisk risiko ved å yte ein kommunal 
lånegaranti på inntil 2,5 mill kr.  
 
Fylkesmannen si vurdering er at så lenge garantimottakaren har eit ikkje økonomisk 
føremål og legg til rette for aktivitetar for innbyggjarane, både for breidde og til barn 
og unge, kan som regel kommunen stille garanti. 
Om det vert vedteke å yte ein garanti på inntil 2,5 mill kr i denne saka vil 
kommunens samla garantiansvar bli på om lag 119,9 mill kr. 

Vurdering og konklusjon: 
 
Konsekvensar for folkehelse: 
Frifotanlegget vil verte eit positivt tiltak for folkehelsa for alle innbyggjarar, med 
særleg fokus på barn og unge som deltek i klubbens aktivitetar, på fritida og ved 
aktivitetar i regi av skulen. 
 
Konsekvensar for beredskap: 
Ingen kjende. 
 
Konsekvensar for drift: 
Ingen kjende. 
 
Konsekvensar for økonomi: 
Så lenge lånegarantien ikkje vert effektuert er ikkje konsekvensane for den 
kommunale økonomien dei største. 
 
 
 
Fosnavåg, 06.02.2019 
 
 
Olaus-Jon Kopperstad Eileen Gjerde 
Rådmann Kulturleiar 
 
Sakshandsamar: Eileen Gjerde 
 
 
 













 

 
Rådmannen 
 

SAKSFRAMLEGG 
 
 
Sakshandsamar: OJK Arkivsaknr: 2018/810 
    Arkiv: 210 
                              
 
Utvalsaksnr Utval Møtedato 
8/19 Komite for helse og omsorg 13.02.2019 
12/19 Komite for næring, kultur og idrett 14.02.2019 
 Komite for oppvekst 13.03.2019 
19/19 Maritim og teknisk komite 11.02.2019 
30/19 Formannskapet 12.02.2019 
 Kommunestyret 21.03.2019 
 
 
 
TERTIALRAPPORT. 3. TERTIAL 2018.     
 
 
Tertialrapporten for 3. tertial 2018 vert godkjend. 
 
 
 
 
 
 
 
Særutskrift: 
 

- Kommunalsjef helse og omsorg 
- Kommunalsjef oppvekst 
- Kommunalsjef samfunnsutvikling 
- Kommunalsjef stab 

Vedlegg: 
 

- Tertialrapport for sektor stab 
- Tertialrapport for sektor oppvekst 
- Tertialrapport for sektor helse og omsorg 
- Tertialrapport for sektor samfunnsutvikling 

 
Saksopplysningar: 
 
Saka gjeld tertialrapport for 3. tertial.2018 og rapporteringa tek utgangspunkt i 
årsplanen for 2018..  
 
Bakgrunn  
I K-sak 53/02 vart det vedteke reglement for rapportering av løpande drift og 
prosjekt. Etter dette skal det rapporterast kvart tertial på sjukefråvær, teneste, vedtak 
og prosjekt.  
 
Sjukefråvær  
Kommunestyret har i K-sak 17/03 vedteke:  
"Herøy kommune teiknar samarbeidsavtale med trygdeetaten for eit meir 
inkluderande arbeidsliv. Samarbeidsavtalen skal gjelde frå 1 april 2003."  
 
Eit av føremåla med samarbeidsavtalen er å få ned sjukefråværet. For å følgje med 
utviklinga i sjukefråværet skal det rapporterast for dette kvart tertial.  
IA- avtalen er resignert. Partane er NAV Arbeidslivssenter, 
arbeidstakarorganisasjonane ved Fagforbundet lokalt og arbeidsgjevar ved 
rådmannen.  
 
Vedtaksrapportering  
Vedtaksrapportering omfattar oppfølging av vedtak fatta i politiske organ. På denne 
måten skal formannskapet og kommunestyret kvart tertial få ei oppdatering på kor 
langt ein har kome i oppfølginga.  
 
Tenesterapportering  
Denne rapportering omfattar avvik i kommunen si oppfølging av innbyggarane sine 
rettar etter lovverk, lokale vedtekter, retningsliner og vedtak. Avviket kan vere 
registrert i form av avviksrapportar frå medarbeidarar, rapport frå tilsynsorgan, 
revisjonsrapportar eller som klage frå innbyggarane.  
 
Prosjektrapportering  
Det er utarbeidd prosedyrar for planlegging og gjennomføring av anlegg og 
byggeprosjekt frå eit prosjekt vert planlagt, finansiert, lagt ut på tilbod/innhenta tilbod, 
gjennomført og til det er avslutta (inklusive sluttrekneskap). Status for dei ulike 
prosjekta skal rapporterast.  
 
Vurdering og konklusjon:  
Det er viktig at rådmannen får tilbakemelding. Det gjeld både struktur og innhald. 
Rådmannen vi då prøve å tilpasse seinare rapportar i forhold til tilbakemeldingane 

Fosnavåg, 24.01.2019 
 
 
Olaus-Jon Kopperstad  
Rådmann  

